
UMI EDEMEDE

Ikpu uzu bu mmadu iji igwe keputa ihe ohuru nke bara uru ma na-enyekwa ego. Ndi
na-eto eto enwekwaghi mmasi ikpu uzu. Ha na-ahu ya dika oke oru siri ike, na-emechu
mmadu. Ndi na-eto eto agaghi acho imeto ahu ha site n’inodu ala ebe a na-akpu uzu.
Ma di ka otu ihe siri kwury n” ogbara ohurua, ikpu uzu bu oru nka di oke mkpa agaghi
eleghara anya.Qnodu chere ywa aka mgba okachasi ala Najjiria bu ihe ndi olorohuru
ga-agba mbo ghuchaa ubury ha ihu ka ihe si aga n’obodo taa ma sobe ya n’ike iji merie
onodua. Qtutu ndi ntoroobia na-eji aka ha egbu onwe ha ma o buru na ike ywa agwu
ha. Ma ha nwee akaoru 9gaghi enwe ihe ga-agbawa mmadu obi nke mmady igbu onwe
ya. A gbara otutu ndi mmaduy ajuju onu iji mata onodu ikpu uzu n’QOka ugbu a. A
tunyekwara aro otu o ga-esi di mma dika:1. Ime ka ndi na-eto eto nwee mmasi n’ikpu
uzuy site n'inweta ngwa ohuru eji akpy uzu ga-aru otu oru ahu ngwa ndj ochie na nke
ndi ime obodo na-aru. 2. lThu na onye na-akpu uzy nyefere omumu a n’aka ndi na-eto
eto n’atufughi oge o bula ma o bu zochie mmuta ha site n’ime ka ha ghota uru na oghom
di n’izochi the omumu okachasi n’ebe onwe ha no.

Igodo Okwu : Ikpu uzu, Qkpu uzy, Oru nka, Ekereuche, Inye ego.

MKPOLITE

Ikpu uzu bu otu oru nka a na-ahu n’omenala Igbo na mpaghara Oka.Q bu uz¢ a na-esin’igwe
akpuputa ihe di iche iche. E nwere ike ikpughari ya 0z¢ n"uzo di iche iche otu o si masi onye
na-akpu uzu ma o bu okpu uzu. O na-esi n’aka efere n’aka si n’agburu ruo n’agburu. Ya bu,
a na-ahu ya n’ezinulo. Oge ufoduy, Ezinulg ¢ bula a maara amara maka ya anaghi achg inyefe
ya n’aka ndi 9z9. N'oge ochie, mgbe ndi mmadu ka na-enwe afo ojuju, ndi mmadu na-eji ya
emere aka oru ebe ha si enweta ihe ha ji enyere ndu aka. Ha na-eji ya atu mgbere ahia enweta
ihe haji enyere ezinulo ha aka. Otu a ka ¢ ga-esi na-aga n’usoro n"usoro mana otutu enwetaghi
udi ohere ikpu uzu a. N'agbanyeghi nke a, ufodu ezinulo dikwa njikere inweta ndi choro imu
aka oru a ma muchaa ya mepee nke ha. Ihe by nsogbu bu na ndi ntoroobia agaghi acho imu
udi aka oru a imata otu e si akpu uzu. Ufodu nwere ike isi na o bu ihe siri ike, ufodu ndi 9zo

nwere ike ihu ya di ka oru na-emetgp mmadu n’ihi yuz¢ na usoro e si akpu uzu. Qtutu ndi na-
eto eto ga-acho oru na-eme mmadu adi ocha ma buru oru na-akwenyere mmadu ugwu ebe
ha ga-adigide ocha site ututu ruo abali. Mana ha amaghi na itikota oru na ihe aku onatarachi
bu oru na-amita ezi mkpuru. Okowa okwu Wikipedia azumahia kwuru na a bia n’aku na uba,
oru itu mgbere ahia etikotara ya na ala, ory, aku onatarachi na isiego ga-emeputa uru ahia.
Otutu ndi nnukwu mmadu ndi a ama ama n"uwa niile malite na Naijiria sitere na ngwa okike
ha na-enweta na-esi na ya emeputa ihe ndi 9zo na-amitara ha mkpuru wee kulite. Iji maa atu,
Dangote nwere ulo oru ebe a na-emeputa simenti n’etiti ugwu ebe a na-esi n’ala egwuputa
akurungwa e ji eme ya, kuwasia ya ma were ya meputa “simenti”.

Usoro di etu a dabara n’atutu Laosby (2002), nke huru onye ochu nta ego dika onye na-
ekeputa ohere. A na-enye ndi mmadu oru site n'usoro ndi a malite n"igwuputa akurungwa
ruo na ngwucha by imeputa simenti. Nke a aburula uzo e si enyere ndu aka ma ¢ bu enweta
ihe e ji adi ndu n’ebe ufodu ndi mmadu no.Ndi mmadu no n’oru oge ¢ bula site n’otu ihe ma
0 bu nke 0z0 na-ekeputara onwe ha aka oru kama igbu oge ha ebutere ndi mmadu nsogbu,
di ka izuwe ohi maogbu ida iberiibe site n’ihe mmanya na-ebute. Onye ahu ewere ike ahu o
nwere tinye n’ikpu uzu.

Ikpu uzo bu otu ihe kasinu merela ndi nwoke Igbo niile na ndu ha. N'oge agha, o bu ikpu uzu
a nyeere ndi mmadu no n'owuwa anyanwu aka ilu agha. Ha nwere ike ikpu ogbunigwe na
ngwa agha ndi 0zo nyeere ndi agha Biafra aka ilu agha lusa nnukwu ndi agha Naijirira siri
ike agha nke na ahu gbachara ndi Naijiria n’agha ahu a luru. Onweghi ndi isi no n” ochichi
oge ahu amaghi na ndi Igbo abughi ndi a ga-eji gwuo egwu. O bu agha ahu butee egwu ndi
Naijiria ka na-atu ndi Igbo n’ihi na ha amaghi ihe ha nwere ike ime. Afo atg a luru agha a bu
agba gburu otutu ndi mmadu, ma nwoke ma nwaanyi. Qganiihu na mmepe kwusi n"obodo
Naijjiria. O bu ndi na-akpu uzu na-aruputa udi egbe di iche iche nagbanyeghi na ekweghi ka
ha nweta enyemaka n’aka ndi mba 0z¢. Ndi okpu uzu jikgbara ymu ngwongwo niile e nwere
n’ala Igbo were na-akpuputa ogbara Igbo gharii.

Ngwa niile na akurungwa niile okpu uzu wekotara site n'ime obodo nakwa ngwa ndi 9zo
mebiri emebi ka e wekotara gbazee ya n’oku kpugharia ha ¢ ghoro ihe ndi 0z¢ bara uru.
N’agbanyeghi na e meriri ndi Biafra n’agha a, mana ha luru agha a, anu uda ya. Ndi Naijiria
agaghi asi na ahu anughi ha oku n’aka ndi obere obodo a bu Biafra chere ha aka n’ihu. Ngwa
agha niile ha jiri luo agha bu n’ime obodo ka e mere ha site n’ikpu uzu. Ngwa agha ndi a siri
ike ma dikwa nko. Nke a bu otu uru ikpu uzu bara.

Umuakwukwo Sekondiri na-aru oru igwe na Koleji Tekinikal ebe ndi nne na nna na-ahu uru
nke a bara n’ebe umu ha no. Ndi nne na nna oge ufodu na-eziga umu ha na Tekinikal Koleji
iji kuziere ha ufodu aka oru di iche iche. Aka oru ndi a bu ihe na-edobe nri na tebulu ndi
mmadu. O na-eme ka umuaka nooro onwe ha kwudosie ike n’aka oru ha na-eme, ghara ino
nkiti na-enweghi ihe ha na-eme mgbe ha guchara Sekondiri. Tumadi ihe a na-ahy n’oge ugbu
a, oge a na-aguchaa akwukwo ma a hughi oru a ga-aru di ka oru Bekee. O bu ndi nwere
akaoru bu ndi ¢ na-agara, n’ihi na nri onu agaghi anyi ha ma ha gana-enwetakwa ego ha ga-
eji gbooro onwe ha mkpa ghara iche mgbe e nyere ha, ha egboo mkpa. O na-emekwu nne na
nna ka uche ghara igbu ha n’ihi echiche ihe ha ga-eme ka ymu ha baa n’ihe.

Umuaka maara ihe na-ejizi aka ha acho akaoru di iche iche ha gana-eme; ma ymu nwoke ma
umu nwaanyi, onye o bula na-azozi onwe ya n’ihi ihe uwa nyere n’oge ugbua, di ka Obayi,
Udechukwu,na Udensi (2023) kowara na a kwughi otu ebe ekiri mmonwu. Nke putara na
onye o bula gana-agba mbo uzo di iche iche iji hu na o nwetere ihe ¢ na-acho. QO bu ihe mee
mmadu 0 muru ako. Kama mmadu gana-akwughari na-acho nke mmadu o ga-ewere n"udi
ohi, 9 kara mma na onye ahu baara onwe ya uru n'imugasi ihe ga-enyere ndu ya aka n’iga
n‘ihu. Otuty bu ike isi ka ha gara muo. Akaoru a asoghi nwoke ma ¢soghi nwaanyi. Onye o
bula puru ime ya. Otu nke a di bu na umu nwaanyi na-acho ka o buru umu nwoke na-edozi
ha isi. Qtutu siri na umy nwoke na-atule ahu edozi mmadu isi karia ka umu nwaanyi si eme.
Umu nwaanyi n’out aka ahu na-akpukwa uzyu makana enwegasiri umu nwaanyi bu njinia. Q
bu nke onye kpebiri iru ka ¢ ga-aru.

Nkowa Doro Anya Banyere Isiokwu Ufodu

Ikpu Uzu

Nke a bu ihe omume ekereuche a na-eme site n’iji akurungwa ndi sitere n'ime obodo meputa
ihe ndi e ji igwe emeputa. A na-ahukari nke a na mpaghara Qka na Steeti Anambra. Q bu uzo
e si eji igwe akpu ihe di iche iche. A na-eji eko akwa oku ka o ruo n’ogo o ga-agbaze igwe, e
jiri ya kpuo ihe ¢ bula a choro ikpu.

Ndi aka oru a na-agakorita n’ezinulg. E nwere ezinulg ndi a maara maka udi aka oru a. O
putaghi na o nweghi ndi 0zo/onye 9zo nwere ike ime ya mana o nwere ndi na-akpachi ihe ha
nwere ma ¢ bu ihe ha maara ka ndi 9zo hapu isonye ha mata ya ma ¢ bu muta ya n’efu. Ha
ga-enwe ike ikwe ka i were ihe 9zo gbara onwe ihe ahu dika iji ego bia muo aka oru ahu.
N’usoro ikpu uzy, mmadu nwere ike ikpu egbe n"udi di iche iche, kpuo oche, tebulu, akwa,
ite, ekwu igwe, ogu, mma na ndi 9zo. QOtutu ihe a, a na-akpuputa n'uzu nke na-abara mmadu
uru ma na-enyekwa onye na-akpu ya ego. Ihe di ka ¢la nti, ola onu, ¢la aka ,ite ¢la, igbe e ji
awunye akwa nakwa otutu ihe ndi ¢zo di iche iche. O nwere ndi ji ikpu uzu mere akaoru.

Ikpu uzu bu akaoru di okpu toro okpu nke na ¢ buzi akaoru ezinaulo na-akpu ya. Q bu akaoru
mmadu ekwesighi iji gwuo egwu n,ihi na ¢ na-enye ego. Ndi maara ihe ugbu a, na-eji aka ha
acho ka ha muta ya. Nke a ga-amlite site n’onye a na-akuziri ige nti.

Ige nti bu ntoala wee nye amumamu niile. O bu mgbe mmadu nuru ma ghotakwa ihe a na-
ekwu ka onye ahu ga-enwe ike leruo anya ma hu ihe a na-akuziri ya. Q bu ige nti bu nka mbu
n’imu ihe a mury amu nke buzi nka ndi 0zo e nwere na uzo nka ang e nwere n’omumu asusu
bu ige nti, ikwu okwu, igu ihe na ide ihe magbu asugharia ya; onuny, okwukwu, ogugu na
odide. Ma n’ime ha ang, onunu bu mbu. Q bu ya ka Jayakumar(2022) jiri si na onunu na-
akpali nghota n’ihi na ¢ bu nka nnabata. Ige nti gbasara mmadu iweputa otutu oge jikota
echiche otu ebe ka yburu nabata ma tugharia ihe onyenkuzi na-akuzi ma ¢ bu ihe okwuu na-
ekwu. Q bu ya ka Djabborova (2020) jiri kowaa na ige nti gbasara: mmenwo, nkwughari na
nnwale. Q bu ihe ndi a ga-enye aka imata ma onye a na-akuziri ihe ¢ na-aghotakwa ma ¢ na-
esonyekwa. Q na-adikwa mma ka a na-agbako aka n’ikpu uzu maka na echiche echekoro onu
na-amita mkpuru(Obayi na Ugbor 2014). Echiche mmadu abuo tukoro isi onu chee kwesiri
imita mkpuru karia.

Okpu Uzu

Nke a bu onye na-eji igwe emeputa ihe di iche iche (onye okpu uzu). Okpu uzy, otutu oge
anaghi akpu uzu naani ya. O nwere ndi mmadu na-enyere ya aka n’ikpu uzu. Q na-enwe ndi
na-ama eko ya na ha na-ano oge niile na-amara ya eko. Okpu uzu na-eji igwe di iche iche na-
emeputa ma na-akpuputa ihe di iche iche. O bu odogwu nwere amara n’iji igwe ekeputa ma
na-emeputa ihe. Q na-enwe kari onye na-ano ya nso n'ulo oru ya mgbe niile ma ¢ buru godu
ma okpu uzu puo. O nwekwara ndi ¢ na-azu n’oru ga-emecha mepee nke ha iji nweta ego e
ji ebi ndu. Okpu uzy, oge ufodu na-enwe ebe a maara ya. Oge ufodu o buru nzuruoha. Ndi
mmadu na-aga omumu ihe n’aka onye okpu uzu onye ga-akuziri ndi na-eto eto ma gosi ha
na oru ikpu uzu dika otu o si adi n’afo 1970 ga, ka mma karia otu ¢ di na sechuri iri abuo na
otu a.

Ufodu ndi okpuuzu na-enwe ebe ha choro ka e jiri mara ha, di ka atutu mmuta Kaiser (2012)
si kwuo ya na e nwere ndi bu okacha n’otu ebe mana e nwekwara nzurugha n’ihe gbasara
akaoru. Na mmadu na-akpu naani ite gla aputaghi na gmaghi akpu egbe ma o bu ogu, kama
0 bu ite ola bu ihe ¢ choro ka e jiri mara ya. Ndi 0zo buru nzuruoha n’akaoru n’ihi na onye
ahu muru otutu akagru na nka di na ya. Nke onye choro, onye ya mana nke a abughi ihe ndi
Bekee na-akpo jack of all trades and master of non nke putara na ¢ muzuru amuyzu mana o nweghi
nke o ji n"aka. O bughi udi a, kama na ¢ bu na oru doro onye ahu anya n’otutu ihe. I lekwaa
anya n’ihe ¢ na-aryputa i hu na ¢ maara oru.

Onye Ochu Nta Ego

Onye a bu mmadu nwere ike ihibe azumahia banyere nnukwu ego. Nke a putara na onye
ochu nta ego na-abanye n’ihe ize ndu imepe azumahia ma nwee nchekwube inweta ego nime
ya ma baa uba. Oge ufodu onye ochu nta ego na-aga ebi ego n'ulo oba ego ma ¢ bu n’aka ndi
na-ebinye ndi mmadu ego iji mepee azumahia ha na-eleghi anya n’azu. Q bu nke a mere ufodu
ndi no n’ihe ize ndu di otu a anaghi ele mmadu anya n’ihu itinye nnukwu ego n’azumahia
ha. Ndi mmadu na-aghotahie ha ikpo ha aha di iche iche n’ihi ha anaghi enye ndi mmadu no
hanso ego na-amaghi nsogbu onye ahu nwere. Onye ochy nta ego bu onye nwere ike ichoputa
nsogbu ma nwee ike gboo ya bu nsogbu ahu. Q ga-enwe ike cheputa ma keputa echiche ma
gbaa mbg tinye ego na ya na-agbanyeghi ego ole ¢ ga-aputa. Q na-eze ndu oge o bula echiche
batara n"uche imalite azumahia n’obere ohere gbula o nwere. Nke a dika otu Madueme (2014)
si kowaa ya na ihe e ji mara agwa onye na-achu nta ego bu na onye ahu ga-abu onye nwere
ike icheputa ezi echiche ka e si ekeputa ihe ka ¢ baa uru. Echiche ahu o cheputara ga-emechaa
tugharia ghoo ego.

Nka

Nke a bu iji echiche echeputa ihe di iche iche di ka ¢ di. Oge ufodu, ikwuputa echiche nwere
ike ibu n'udji ihe osise, ihe okpukpu maobu ihe eserese na eterete. bu ikwuputa mma di ka
okike siri hu ya. Q bu oke di iche iche maka oru mmadu na-aru n’ikeputa ihe a huru anya, ihe
a nuru na nti maobu imeputa ihe okpu, ikwuputa echiche nkowa odee maobu aka oru nke
n'uzu nke ebumnobi ya bu ka e kelee ya maka mma ya na ike mmetuta obi ya.

Dika otu Wikipedia siri kowaa ya, nka na-arutu aka n’atutu na ekwumekwu a huru anya nke
ekereuche a na-ahu n’obodo mmadu na omenala ya. E nwere ike isi na nka nke a di iche na

nke ndi ¢9zo di iche iche dika nke nka a huru anya, ahumihe ihe gobula a huru anya jiri uche
keputa site n'ikwuputa aka oru e bu n'uche. Nka gunyere ozi di iche iche dika, etemete, ihe
okpukpuy, eserese, nka icho mma, ibiputa akwukwo, ise foto na imeputa nka ndi 0zo di iche
iche.

Ekereuche

Ekereuche bu odidi mmadu dika etu Chukwu siri nye mmadu iwu ka ¢ gaa n'ime uwa gaa
mubaa (Gen. 9:7). Mmadu dika onye nwere ¢guguisi na-acho ihe ¢ ga-ekeputa oge niile.
Nwoke Igbo okachasi ndi si Qka na-akpu uzu na-enye ego site n’iji igwe emeputa ihe di iche
iche dika oche, akwa, tebuly, egbe, mma, ogu na ihe ndi 0zo di iche iche no n"udi di iche iche.

Nke a bu ikike iche echiche banyere ihe di iche iche ma nwee ike imeputa ihe ¢ bula site n’ihe
icheputara n"uche gi. Onye na-akpu ihe na-eche ihe n’obi ya ma meputa ihe ¢ bula site n’ihe
ahu o cheputara ya aburu ihe a huru anya bara uru. E nwere ike isi na mmadu nwere
ekereuche ma ¢ bu mmadu nwere ike jkeputa ihe mgbe mmadu nwere ikike imebe ihe site
n’ihe na-abughi ihe, n’ikpeazu ihe ahu a di etu chi ya siri kee ya ma makwaa mma. O na-ewe
mmadu imara ihe nke oma ma nwee ikike ikeputa ihe. Onye na-akwa akwa nwere ike inwe
ekereuche maobu ike ikeputa ihe n’akwa ¢ na-akwa site n’ikeputa udi okwukwa akwa di iche
iche nke na o nwebeghi ebe a hurula ya mbu site na mpempe akwa a tufuru atufu. Nke ahu
aburu ihe ga na-ewu ewu dika udi ejiji putara ohuru mara mma. Q bu ya ka okpu uzu gana-
ege mmuo ya nti ighota ihe mmuo ya na-akuziri ya mee. Otua ka ¢ ga-adikwa maka onye na-
amu ikpu uzu. Q ga-ege nti nkuzi a na-akuziri ya ma na-elekwa anya nke oma were ghota ihe
a choro ka o mee.

E nwere ike ihu ekereuche site na onye na-agu egwu maara usoro egwu ya nke oma. O nwere
ike ikeputa egwu site n’ihe ndi ¢ huru anya na ahuniihe ya, ya aburu egwu na-ewu ewu n’oge
ahu. Ekereuche na-acho amamiihe na oguguisi inye mmadu ahu ikike iche echiche nke gma
cheputa ihe nwere isi. A bia n’ebe okpu uzu ng, o nwere ihe di iche iche o bu n’obi nke na-
enyere ya aka ikeputa otutu ihe nke ga-aputa ihe a huru anya n’ikpeazu.

Ajuju Onu Ndi a Ka A Gbara Iji Nweta Ozi Gbasara Ikpu Uzu na Mpaghara Qka

Ndi Nchocha: I boola chi nna m ukwu

Ndi Agbara Ajuju: I boola chi onye nke m, kedu ka I mere?

Ndi Nchocha: Adi m mma kedukwanu ka i mere?

Onye Usa Ajuju Onu: Adi m ezigbo mma.

Ndi Nchocha: Biko Nna m ukwu, Gini bu aha gi?

Onye Usa Ajuju Onu: Abu m Amamchukwu Ibezim

Ndi Nchocha: Biko abu m onye nchocha choro imata maka ikpu uzu n’ogbe gi
ebe ¢ bu na a maara ndi Oka maka ikpu uzu.

Onye Usa Ajuju Onu: O di mma nne m ukwu.

Ndi Nchocha: A nury m na ndi be unu bu ndi okpu uzy, unu a ka na-eme ya
ugbu a?

Onye Usa Ajuju Onu: Ndi be anyi bu ndi a ma ama maka ikpu uzu mana o buzi naani
ufodu ndi ka a na-ahu ka na-eme ya ugbu a.

Ndi Nchocha: Gini kpatara o ji diri otu a?

Onye Usa Ajuju Onu:
Ndi Nchocha:

Onye Usa Ajuju Onu:
Ndi Nchocha:

Onye Usa Ajuju Onu:

Ndi Nchocha:
Onye Usa Ajuju Onu:

Ndi Nchocha:
Onye Usa Ajuju Onu:

Ndi Nchocha:
Onye Usa Ajuju Onu:

Ndi Nchocha:
OnyeUsa Ajuju Onu:

Ihe na-agbanwe agbanwe,umuaka ugbu a achoghi oru siri ike
onye obula choro oru Bekee na inwe ego ngwa ngwa.

Obuladi ugbu a oru Bekee na-adighi ma ncha?

Ha achoghikwa inwe mmasi ime ya.

Nke a o putara na udi aka oru di otu a ka a ga-ako n’akuku oge
na-adighi anya ma ¢ buru na akpachaghi anya anyi nke oma?
E nwere ike iko ya n’akuko, mana o ka ga-ete aka n’ihi na o
bughi onye obula gurula akwukwo. Ndi na-agughi akwukwo
ka nwekwara ihe ha ga-ahu ha ga na-eme iji tinye nri n’efere nri
ha.

Ikpu uzu ¢ bu naanj maka ndi na-agaghi akwukwo?

Mba, a hapughi ya naani maka ndi na-agughi akwukwo mana
ebe o0 bu na ndi gury akwukwo nwere ihe ndi ¢zo ha na-eme;
ha na-apu ozigbo ha guchara akwukwo, hapuru ndi na-agughi
akwukwo oru ikpu uzu ebe o bu na ha anoghi n'ulo. Ha nwere
oru ndi 9zo di iche iche ha ji enyere onwe ha aka ichota ego nri
ha. Abiakwa, ikpu uzu abughi maka mmadu niile n’akuku
obodo anyi. O nwere ufodu ndi a maara nke gma maka ya. A
muruy ha, ha etoo n’ime ya. Ha zuru umu ha ndi na-eto eto ka
ha malite ebe ha kwusiri. Qtutu n’ime ha agaghi ekwe ka
ezinulo ndi 0zg na-abughi nke ha mara maobu ghota ihe ha na-
eme.

Biko o nwere onye okpu uzu i ka maara no ugbu a?

Ee, amaara m Okoye Afifia bu onye okpu uzu. O ka na-akpu
uzu ma taa.

Biko | ga-egosi m uzo m ga-esi hu ya?

Ee, agam egosi gi 0 bi na Mbaukwu. I rute ebe ahy, juo maka ya,
Ha ga-egosi gi ulo ya.

Daalu nke ukwuu nna m ukwu.

I meela

Ajuju Onu ya na Okoye Afifia:

Ndi Nchocha:
Onye Usa Ajuju Onu:
Ndi Nchocha:

OnyeUsa Ajuju Onu:

Ndi Nchocha:
Onye Usa Ajuju Onu:

Ndeewo nna m ukwu

Ndeewo nne

Biko nna m ukwu, A choro m ima afg ole kemgbe I na-aru udi
oru a.

Kemgbe m ka di obere, Nna m zuru m n’ikpy uzu. Ana m adi
na-enyere ya aka n'ima eko oku ebe nna m ga na-eme ihe ndi
0zo dika itinye igwe n’oku na ikpu ya n'udi di iche iche ka igwe
ahu na-agbaze. Ana m ahu ka o si eme ya, ka oge na-aga, m
malite jiri aka m mewe ya ruo taa.

Inwere ymu oru ndi na-amuy maka ikpu uzuy?

Ee, e nwere m ufodu ndi mmadu ugbu a. Ufodu n’ime ha bu
ndi si na Koleji Tekenikal ndi goomenti. Ha na-abia abia amu
ihe ha na-agu n’akwukwo. The ha na-amu na-amasikwa ha

n’agbanyeghi na ha na-ekwu na oru ya siri ike. Mana ha na-eme
ya n’ihi na otutu n’ime ha na-enweta ego na ya.

Ndi Nchocha: Nna m ukwu, biko ka m hu ihe ndi I ruputachara?
Onye Usa Ajuju Onu: Oo, nne m ukwu.

Ndi Nchocha: Daalu nke ukwuu.

Mkparitauka

Ikpu uzu bu ihe a maara nke gma na mpaghara Qka ma ¢ bukwa oru na-aga ahia nke oma
ma na-enyekwa ugwu. Ndi mmadu no n"udi oru a bu ndi bara ogaranya nke na-egosi n’ihe
ndi ha nwere. Q bu otu ihe na-ekwesighi ijiegwuri egwu; mana site na nchoputa e mere na
ihe ndi a choputara n’aka ndi nwe ala, o gosiri na ndi na-eto eto achoghi udi aka oru a. QO bu
ndi okenye ka a na-ahu n'udi oru a n’agbanyeghi na oge ufodu a na-ahukwa ufodu ndi
ntoroobia ka a na-ahu na-abia amu oru ikpu uzuy. Otutu ndi ntoroobia a na-ahu bu
umuakwukwo ndi si na Koleji Tekinikal ndi biara imu oru maka ihe ha na-agu. A magbeghi
ma ha ¢ ga-aga n'ihu n'oru a ma ¢ bu na ha agaghi aga n'ihu ma ¢ bury ma ha guchaa
akwukwo. Ha no ebe ahu ugbu a ka ha nwee ike gafee n’ule ha. Ozi ndi anyi nwetakwara
gosiri na ikpu yuzu na-aga n’ezinulo n’ezinulo. O bughi ezinulo niile na-akpu uzu. Ndi a maara
maka nke a na-ezochi ya n’etiti onwe ha. O by naani n’aka ndi ezinulo ha ka amamiihe nke a
na-agafe. Ya bu naani ndi nwere mmasi n’omumu ihe n’ezinulo ha ka ha ga-egosi otu e si eme
ya bu ikpu uzu. Ihe kpatara ha ji ezochi ya bu na o bu uzo esi akpata nnukwu ego.

Nchikota

Ikpu uzu bu otu ihe ekwesighi iji gwuria egwu. O bu ihe gbasara ala anyi niile. O sila n’aka
fere n’aka site na ndudugandu ruo na ndudugandu o kwesighi ikwusi na ndudugandu nke
a. N’ihi ya, ndi okpu uzo no n’Oka kwesirj inyefe amamiihe ikpu uzu n’aka ndi na-eto eto ka
aka oru nwee ike baa ha n’ime. N’otu aka ahukwa, ndi na-eto eto kwesiri iwedata onwe ha
ala gee nti imu aka oruka ha ghota ihe a na-akuziri ha n’ihi na nke a ga-abu uzo ha ga-esi
enweta ego ma tinye nri n’efere ha. Nke a ga-eme ka ihe 0joo belata n’obodo.

Ikpu uzu bu omenala Igbo kpu oku n’onu nke na ndi umu komputa ndi a amaghi maka ya.
O ga-abu ihe magburu onwe ya ma umuaka gaa njem nleta n'udi ebe a na-akpu uzu ka ha
wee hu ihe ndi a na-aryputa n'ulo oru di otu a. Nke a ga-akpalite mmuo ha, inwe mmasi na
inu oku n’obi imatakwu maka ya. Goomenti ga-esikwa otu a, weta otutu mgbanwe ga-enyere
umu ogbara ohury aka inwekwa mmasi imu okpukpu uzu.

